
МИНЕРАЛДЫ ТЫҢАЙТҚЫШТЫ ТАЛҒАМДЫ ЕНГІЗУ
ТЕХНОЛОГИЯСЫНЫҢ ТЕХНИКАЛЫҚ ШЕШІМДЕРІНЕ ШОЛУ

 Нукешев С.О., Маханов А.У.

Қазақстан Республика құрғақшылық аймаққа жатады. Соңғы кезде
территориялардың бос жату үрдістері күшейді, топырақ құнарлылығы төмендеп,
эрозия күшейді, қара шірінді қабаты азайды. Қазақстан жерінің 70% астамында
қарашірік қабаты – төмен және өте төмен. Негізгі проблемалар ретінде
агротехнология мен ғылыми негізделген ауыспалы егістердің сақталмауы,
тыңайтқыш енгізудің азайғаны көрсетіледі. Осы проблемаларды шешу үшін,
қажеттілері:

-минералдық және органикалық тыңайтқыштардың енгізу көлемін арттыру;
-аймақтар деңгейінде, жергілікті жерлерде, оның ішінде жекелеген

шаруашылықтардың жеке танаптарында ауыл шаруашылығының қазіргі
ақпараттық технологияларды енгізудегі және геоинформациялық жүйелерді кең
көлемде ендіре отырып дәл егіншілікке көшудегі айтарлықтай артта қалуын жою;

-дақылдарды егіп өсірудің ресурсты – энергияны сақтау технологиясын
жетілдіру және әр түрлі жағдайларға бейімделген жаңа түрлерін жасау.

Минералдық тыңайтқыштарды топыраққа талғамды енгізудің ұтымды
тәсілдеріне ізденіс және оларды қолданудағы механикаландырылған құралдарын
жетілдіру тек қана Қазақстан Республикасының ғана емес, басқа да достастық
елдерінің ауыл шаруашылығындағы аса маңызды шаралардың бірі болып
табылады.

Қазақстан жағдайына ең қолайлысы кең алымды, қысқа мерзім ішінде егін
егудің алдында, сонымен қатар пар өңдеу кезінде топырақ ішіне тыңайтқыштың
негізгі мөлшерін талғамды енгізе алатын культиватор-тыңайтқыштарға
қолданыстағы машиналарға қысқаша шолу: СТН -2,8 аспалы тыңайтқыш шашқыш
минералдық тыңайтқыштарды шашыратып шашуға арналған. Оны Т-25
тракторына агрегаттайды. РУ-4-10 минералды тыңайтқыштар шашқыш. РУ-4
немесе РУ 410 аспалы ортадан тепкіш шашыратқыш минералдық тыңайтқыштар
мен оның қоспасын жер жыртудан бұрын егістікке немесе ағаштарды үстеп
қоректендірген кезде баққа үстірт себуге арналған. РТТ-4,2 тракторға арналған
тыңайтқыш сеялкасы алым ені кіндігі 4,2 м, тіркемелі. Ол Т-40, МТЗ
тракторларына агретталады. Оның өнімділігі 10 км/сағ жылдамдық кезінде 4,2
га/сағ болады. Бұл сеялканы пайдаланғанда оның СТН-2,8 сепкішімен
салыстырмалы өнімділігін 3,2 есе арттырып, тікелей шығынды 58 пайызға кемітуге
болады.


